
Маладыя кампутаршчыкі Аляксей Савік з Віцебска і Аляк-
сандр Мяцеліца з Гарадка ў 2008 годзе, шукалі спосаб, як павысіць 
актыўнасць наведвальнікаў створанага імі гарадскога Інтэрнэт-
партала VITEBSK.WS. Тады і нарадзілася ідэя прапанаваць жыхарам 
Віцебска цалкам новую для таго часу інтэрактыўную пляцоўку, дзе 
тыя маглі б не толькі чытаць навіны, але і актыўна мець зносіны паміж 
сабой, выказваць сваё меркаванне і г.д.

У 2010 годзе адбылася прэзентацыя рэсурса ў Менску пе-
рад прадпрымальнікамі на канферэнцыі “Дзелавы Інтэрнэт”, дзе 
і ўсталяваліся кантакты з зацікаўленымі інвестарамі. Менавіта з 
мінулага года і пачаўся імклівы рост колькасці карыстальнікаў сеткі 
Vseti.by. Для аптымізацыі працы было створана Адкрытае акцыянер-
нае таварыства “УСетцы.бай”, якое актыўна займаецца прамоцыяй 
інтэрнэт-рэсурса.

Па стану на кастрычнік 2011 г. па розных ацэнках праект Vseti.by 
налічвае больш 800 000 зарэгістраваных карыстальнікаў і штодня да 
іх дадаецца больш за 1000 новых. Геаграфія аўдыторыі раўнамерна 
размеркавана паміж абласцямі Беларусі. Аўдыторыя Мінска і Мінскай 

вобласці складае каля 25%.
Vseti.by адрозніваецца маладой і актыўнай аўдыторыяй, больш 

за 70% наведвальнікаў якой – да 25 гадоў, навучэнцы і студэнты, з 
якіх больш за 55% прыходзяць на сайт з мэтай онлайн-забаў і зносін, 
праслухоўвання музыкі і прагляду відэа. Дадзенай сеткай карыста-
юцца і маладыя людзі Гарадка, якія маюць супольную групу больш 
150 чалавек.

Рэкламадаўцам прапануюцца унікальныя налады таргетынга па 
любых гарадах Беларусі, полу, узросту, інтарэсам і іншым даступным 
дадзеных карыстачоў. Па змаўчанні дзейнічаюць эфектыўныя на-
лады па частаце паказу рэкламы карыстачу не больш за 3 паказаў 
у суткі.

Рэкламная палітыка сайта забараняе рэкламу тытунёвых вырабаў, 
алкаголю і азартных гульняў.

Для далейшай папулярызацыі рэсурса арганізатары сеткі пла-
нуюць звярнуцца да кампаніі Gemius, лідэра онлайн-даследаванняў 
рэгіёну EMEA, каб больш эфектыўна працаваць з рэкламадаўцамі.

Л. Антонаў.

Ня бойся!

На працягу амаль пяцігодцы 
каналізацыйныя люкі на Гагарына 
каля універсама 62 былі небяспечнымі 
для руху аўтамабіляў. Мясцовыя 
аўтааматары шчэ ведалі гэтыя пасткі 
каля універсама і аб’язджалі іх стара-
ной. Але для гасцей каналізацыйныя 
люкі былі пасткай, бо размяшчаліся ніжэй 
узроўня дарогі на 10-15 сантыметраў. І не 
адзін аўтааматар папсаваў падвеску на та-
кой “дарозе”.

Напачатку кастрычніка група 
камунальнікаў з 10 чалавек шчыравала з 
гэтымі люкамі не толькі каля універсама, 
але і па мікрараёну. Але лепш бы яны не 
“шчыравалі”. Пасля рамонту люкаў іх крышкі 
сталі вышэй дарогі на 5-10 сантыметраў і 
зноў сталі перашкодай для руху. Тэхнічныя 
нормы СТБ 1291-2007 патрабуюць, каб 
крышка люка адхілялася ад узроўня дарогі 
не больш, чым на 2 см. А камунальнікі 
парушылі гэты нарматыў у 3-7 разы.

Такая “праца” камунальнікаў падпадае пад 
адміністрацыйнае пакаранне па арт. 18.38 

КабАП РБ у сувязі з парушэннем правіл 
утрымання дарог і вуліц і цягне штраф ад 4 
да 20 базавых велічынь.

Штрафам справу не паправіш, але нашы 
гора-рамонтнікі абавязаны ўстанавіць люкі 
ў адправеднасці з тэхнічнымі нарматывамі, 
а не парушаць правілы ўтрымання дарог. 
Канешне, яны могуць пачаць весці гаворку, 
што калісьці заасфальтуюць мікрараён. Але 
і ў гэтым выпадку камунальнікі абавязаны 
прыняць меры для ўсталявання дарожных 
знакаў аб аварыйнасці дарог у мікрараёне 
Гагарына. Праўда, гэта можа быць за-
надтым аптымізмам, а ў сапраўднасці 
камунальшчыкі не ведалі аб тэхнічных 
нормах утрымання дарог і працавалі па 
саўковаму.

Л. Антонаў.

НАШ ЗЯМЛЯК - СТВАРАЛЬНІК БУЙНЕЙШАЙ САЦСЕТКІ БЕЛАРУСІ
У 2008 годзе маладыя кампутаршчыкі саманавучэнцы з Гарадка і Віцебска стварылі сацыяльную сетку Vseti.by. Зараз 

гэтая сетка Vseti.by ўваходзіць у лік самых наведвальных лакальных інтэрнэт-праектаў у Беларусі. Штодня сайт наведва-
юць больш за 100 000 унікальных карыстачоў, якія праглядаюць больш 9 000 000 старонак.

«ГАНІ БЫКОЎ! 
ВЯРНЕЦЦА ДОЛЯ!» 

Зянон Пазьняк.
З усіх ціскаў і зьняваг 

асобы, на якія прышлося 
мне наглядзецца за сваё 
жыцьцё, ці ні найбольшую 
агіду выклікае хамскі зьдзек 
цёмных людзей з творчага 
чалавека, з таленту маста-
ка. Талент — гэта дар Божы, 
а мастак ёсьць падарунак 
народу і ўсім людзям; такое 
трэба цаніць, і нават абера-
гаць.

Тыя, хто праводзілі ан-
тынародную палітыку, 
генацыд, этнацыд, тыя ў 
першую чаргу стараліся 
заткнуць рот (вочы, вушы, 
душу) людзям таленавітым, 
творчым і адукаваным, а то 
і зьнішчыць іх фізычна.

Напісаць гэтыя радкі мяне 
вымусіла сытуацыя, якая 
ўзьнікла вакол асобы вя-
домага музыкі і выканаўцы 
Сяргея Міхалка. Што здары-
лася, чаму раптам музычны 
гурт «Ляпісаў», які буфон-
на плаваў недзе далёка за 
абсягам беларускай куль-
туры, апынуўся ў чорным 
сьпісе антыбеларускага рэ-
жыму, а ягоным кіраўніком 
зацікавілася рэпрэсіўная 
пракуратура?

Прычына ляжыць 
на паверхні. Гурт стаў 
выходзіць на дарогу 
сур’ёзнага нацыянальнага 

мастацтва і за апошні год 
стварыў шэраг высокаклас-
ных твораў, а ягоны кіраўнік 
Сяргей Міхалок, які раней 
пацяшаў публіку сваімі 
анархічна-бурлескнымі 
маналогамі, выявіў цяпер 
неардынарныя якасьці асо-
бы і творчага патрыятычна-
га (беларускага) думаньня. І 
гэта, відаць, сур’ёзна. І гэта, 
відаць, зразумелі дарадцы 
цемры, што сядзяць у Мен-
ску.

Пра апошнія творчыя 
здабыткі гэтай музычнай 
групы і новы паварот у 
творчасьці, спадзяюся, нех-
та напіша. Я не прыхільнік 
і не аматар такой музыкі 
(року). Але творчы ўзьлёт не 
залежыць ад жанру, стылю і 
накірунку. Ён узьдзейнічае 
ўнівэрсальна.

Гэтая ўнівэрсальнасьць у 
мастацтве дасягаецца тады, 
калі яно ў эстэтычнай фор-
ме выяўляе перажываньні 
чалавечага духу на пры-
кладзе чалавечага лёсу. І 
вышэйшай ступені такой 
формулы адпавядаюць тво-
ры, дзе праз лёсы чалаве-
чыя выяўляюцца лёсы на-
родныя.

У творчасьці спада-
ра Міхалка ўжо ёсьць 
твор, які набліжаецца да 
такіх азначэньняў. Гэта 

знакамітая ўжо песьня і 
кампазыцыя «Грай!».

Сацыяльна-мэтафізычная 
сутнасьць таго, што адбыва-
ецца ў Беларусі, выяўлена 
мовай мастацтва ёмка, во-
бразна і дакладна:

Напілісь быкі,
Скачуць па краіне,
Топчуць ручнікі,
 Капытамі ў гліне.
Скачуць па дварах,
Адчыняюць хаты.
Хто не пахаваўся —
Будзе вінаваты.

Тут выкарыстана зразуме-
лая беларусу (і клясычная ў 
літаратуры) народная але-
горыя цёмнай разбураль-
най сілы ў вобразе чарады 
агрэсіўных жывёлін. У 50-х 
гадах мінулага стагодзь-
дзя такую фабулу і алего-
рыю ў тэатры дасканала 
скарыстаў Эжэн Іянэску (яго 
знакамітая п’еса «Насарог»). 
У Міхалка — па Айчыне ска-
чуць «шэрыя быкі».

Ім ня трэба сонца,
Цемры ім багата.
Ім вясны ня трэба.
Ім — зімы паболей,
Каб ты, хлопец, спаў быў
На пячы ў няволі.

(Заканчэнне на 2-й 
старонцы)

Жадалі лепш, а выйшла 
як заўжды

“ГАСЦІНЕЦ” У 
ІНТЭРНЭЦЕ

Недзе ля ракі, дзе не мае броду
Шэрыя быкі танчуць карагоды
Ланцугі ўначы адліваюць златам
Воран там крычыць з воўкам родным   

    братам.
Палыхае там вогнішча да неба
П’юць яны віно, заядаюць хлебам
Песні ім пяюць старыя цыганкі

Б’юць капытам, б’юць, а ў небе маланкі!

Гэтыя быкі, маюць сваю праўду:
Ім не трэба сонца, цемры ім багата
Ім вясны не трэба, ім зімы б паболей
Каб ты, хлопец, спаў на пячы ў няволі!
Грай! Шукай! У снах юнацтва свае мары!
Грай! Гукай! Вясны зяленай цёплай чары!

Грай! Спявай! Дружна песні райскай волі!
Грай! Грай! Гані быкоў – вярнецца доля!

Напілісь быкі, скачуць па краіне
Топчуць рушнікі капытамі ў гліне
Скачуць па дварах, адчыняюць хаты,
Хто не пахаваўся – будзе вінаватым!

Сяргей Міхалок.

ГРАЙ!

Наша газета “Гасцінец” стала 
размяшчаецца на партале http://
kamunikat.org/ , дзе зацікаўленыя 
грамадзяне могуць яе спампаваць 
са старонкі: http://kamunikat.org/
hasciniec.html, што у каталагу “Пэры-
ёдыка” для далейшага выкарыстання 

Камунальнікі Гарадка 
адрамантавалі каналізацыйныя 
люкі ў мікрараёне Гагарына з 
парушэннямі тэхнічных нормаў, 
стварыўшы аварыйныя умовы 
руху аўтамабіляў і пешаходаў.

АБ’ЯВА
•	 Каб	 атрымліваць	 кож-

ны	 нумар	 газеты	 «Гасцінец»	
паведаміце	 рэдакцыі	 аб	 гэ-
тым	 –	 зрабіце	 бесплатную	
падпіску.	 Калі	 ўжо	 не	 жадаеце	
атрымліваць	 выданне,	 то	 па-
тэлефануйце	у	рэдакцыю.

•	 Жадаючыя	 атрымаць	
у	 карыстанне	 беларускія	 кнігі,	
часопісы	 або	 іх	 набыць	 звяр-
тайцеся	 на	 адрас:	 Гарадок,	
вул.	Галіцкага	д.16	кв.2	ў	кожны	
аўторак	і	чацвер	з	16	да	18,	або	на	
тэлефоны	газеты	«Гасцінец».

•	 Рэдакцыя	 запрашае	
да	 супрацоўніцтва	 неабыяка-
вых	 грамадзян.	 Вашы	 навіны,	
паведамленні	 –	 нашая	 падзяка.	
Словам,	сувенірам.

ПРАЎДА СВАБОДЫ У ЦЭНТРЫ ЎВАГІ

КАМУНІКАЦЫЯ

НАШЫ ПЕСНІ

Аб’ява
Аператыўная інфармацыя аб падзеях 

Гарадоччыны і рэгіёна зараз па-беларуску 
і па-расейску з’яўляецца на новым 

Інтэрнэт рэсурсе: http://haradok.info
Стваральнікі інфармацыйнага партала 

запрашаюць неабыякавых грамадзян да 
ўзаемавыгаднага супрацоўніцтва.

НЕ ВЫРАСЦІЎ - ДЫК СКРАЎ
З набліжэннем зімы, гра-

мадзяне пачынаюць красці 
гародніну, каб або дачакацца 
вясны, або прадаць крадзе-
нае..

У перыяд з 22 па 23 
кастрычніка неўсталяваны 
злачынец, узламаўшы дзвяр-
ныя завалы, пракраўся ў 
хлеў, які належыць жыхарцы 

г.Гарадка 1974 года нараджэн-
ня, і здзейсніў крадзеж каля 
100 кг бульбы. Нанесеная шко-
да складае 200 тыс. рублёў. 

АКВ Гарадоцкага РАУС па-
пярэдне ўстаноўлена, што 
злачынства здзейсніў непра-
цуючы, раней судзімы за крад-
зеж мясцовы жыхар 1985 года 
нараджэння. 24 кастрычніка 

ПД узбуджана крымінальная 
справа па арт. 205 ч. 2 КК. 
Дадзены артыкул мусіць 
самы распаўсюджаны сярод 
злачынстваў, якія адбываюцца 
на Гарадоччыне.

Паводле інфармацыі 
Віцебскага УУС

Т. Гаражанка.

ЛЮК ЛЯ УНІВЕРСАМА НА ГАГАРЫНА

КРЫМІНАЛ

Па прынцыпах клясычнай 
эстэтыкі ў гэтым творы гарманічна 
дапасаваныя ўсе складнікі: во-
бразная ідэалёгія (зьмест) і сюжэт 
(тэкст), музыка і аранжыроўка, 
кампазыцыя, стыль і выкананьне (у 
тым ліку і гучаньне інструмэнтаў — 
сінтэзацыя дуды).

Добра ўплывае на ўспрыняцьце 
моцная аптымістычная энэргетыка 
сьпяваньня і энэргічны рытм, дзе 
кульмінацыяй зьяўляецца рэфрэн:

Грай!
Сьпявай дружна
Песьні райскай волі.
Грай! Грай!
Гані быкоў — вярнецца доля!

На гэтым моцным апошнім 

радку песьня, як бы трохі нечака-
на, абрываецца, і мэлёдыя заканч-
ваецца доўгай кодай з гучаньнем 
дуды (відаць, праз сурдзінку). Вы-
датная акцэнтацыя і завяршэньне.

Спадар Міхалок стварыў твор, 
які ўвойдзе ў скарбонку белару-
скай сучаснай музыкі. Тым часам 
рэальныя (палітычныя) «шэрыя 
быкі», што топчуць Радзіму, адчулі 
ягоны беларускі патэнцыял і 
заблякавалі выступы мастака ў 
Беларусі, фактычна, выкінулі яго 
з Айчыны на творчае паміраньне. 
А ён узьняўся — і засьпяваў 
беларускім голасам.

Шлях беларускага нацыяналь-
нага мастацтва, на які ступае спа-
дар Міхалок, вядзе да вяршынь 
і творчага ўзьлёту. Ён (гэты біты 
шлях) ужо шматкроць адмераны і 
пройдзены іншымі. Але ток яго не 

пасыпаны ружамі. Гэта надзвычай 
цяжкі шлях у нашых умовах. Ма-
стак, магчыма, нават не ўяўляе, якія 
пачвары — нянавісьць і здрада — 
вылезуць на яго, калі ён пойдзе па 
гэтай дарозе.

Ня буду тут выказваць сваіх 
меркаваньняў. Думаю, яны непа-
трэбныя, тым больш, што спадар 
Міхалок добра разумее, што ў 
змаганьні з «шэрымі быкамі» — усё 
ёсьць палітыка: і мова, і песьня, і 
мараль, і адзеньне, і думкі, і словы, 
і нават простая прыналежнасьць 
да добрага свайго народу — усё 
стала палітыкай.

Гэта ня мы — гэта «быкі» так 
думаюць. Зь імі немагчыма ды-
скутаваць, бо яны не гавораць, не 
разумеюць па-чалавечаму. Нельга 
даказваць гонару свайго на збо-
рышчы дрэняў. Той, хто ігнараваў 

гэта, — рабіў фатальную памылку.
Мастацтва — гэта хараство. 

Але для цемры, што нішчыць 
сьвятло, — гэта палітыка. Стаць 
апалітычным тут ня ўдасца. У такіх 
абставінах у беларускага мастацт-
ва ёсьць толькі два шляхі. Першы 
— лёгкі, але нікчэмны: адмовіцца 
ад роднай мовы, забыцца пра 
годнасьць, гонар, талент і прызна-
чэньне — сьпяваць «слушай бать-
ку».

Другі шлях — годны, але цяжкі: 
змагацца, зьберагчы свой талент і 
пакліканьне, вярнуцца ў пачатак, 
ушанаваць свой народ, яго мову 
і праўду, і калі паўстане выбар — 
лепей стацца выгнаньнікам, чым 
зрабіцца «насарогам», «быком» 
і — страціць душу. Творца мусіць 
застацца творцам і чалавекам сва-
ёй зямлі. «Гані быкоў! Вярнецца 

доля!».
У гэтым сэнсе спадар Міхалок 

— татуяваны анархіст, увесь ў на-
колках, што ўдаваў з сябе блазна, 
— чалавек зь нялёгкім мінулым, 
які ўзьняўся, адбіўся ад самага 
дна, які зьбярог свой розум, та-
лент, сумленьне і гонар, ён якраз 
аказаўся больш надзейнай і вартай 
павагі асобай, чым тыя, што былі на 
Парнасе і — спусьціліся ў стойла 
«быкоў».

Якраз ён можа стварыць (і 
ўжо стварае) новы, надзённы, су-
часны і змагарны беларускі рок. І 
гэта справядліва. Палітыка — дык 
палітыка!

Ва ўсіх беларусаў цяпер адна 
перашкода — цемра, здрада і 
нянавісьць у адной асобе, што за-
села на троне. І жыць так далей, 
цярпець — стае немагчыма.

Беларусь карыстаецца ў расіян 
павышаным попытам у сферы ад-
пачынку. Бо менавіта на Беларусі 
няма ніякіх моўных барьераў, а 
кошты ніжэйшыя. Да раней за-
своеных навагодніх маршрутаў 
тураператары з Масквы прапану-
юць расейскім гасцям трапіць у 
... “Савецкі Саюз”. Тым больш, што 
гаспадарам гэта тура не трэба 
меняць абсталяванне ў нумарах, 
якое амаль поўнасцю засталося 
з савецкай эпохі. На настальжы 
пра савецкую імперыю заснавана 
навагодняя праграма на турба-
зе “Лосвіда” Гарадоцкага раёна. 
Маскоўская фірма “Экацэнтр-ГП”, 
мінскія фірмы “Хэпі-турс”, “Спад-
чына”, “Ваяж” прапануюць туры-
стам правесці сустрэчу Новага 
года на Беларусі ў розных аблас-

ных цэнтрах, але самая вясёлая 
праграма, як анансуецца фірмамі, 
будзе на турбазе “Лосвіда” Гара-
доцкага раёна. Арганізатары тура 
кажуць пра тое, што гэта свята 
для тых, хто гатовы з большай до-
ляй гумару і з лёгкай настальгіяй 
успомніць старыя добрыя часы: 
для старэйшага пакалення - гэта 
нагода ўспомніць часы сваёй 
маладосці, для моладзі - выдатная 
магчымасць пасвавольнічаць і па-
жартаваць на прапанаваную тэму.

Сапраўды, расейскіх гасцей ча-
кае мноства цікавых конкурсаў у 
духу савецкай эпохі, жывая музы-
ка ў стылі СССР, караоке «Старыя 
песні аб галоўным», «Хор піянераў 
з краін, якія развіваюцца», кара-
год каля елачкі і вядома ж «ад-
казныя» за навагодняе высту-

пленне таварышы Дзядуля Мароз 
са Снягуркай. Увесь Навагодні 
вечар - бясконцыя розыгрышы 
і ні хвіліны спакою! Таксама Вы 
ўбачыце чароўны феерверк. Вас 
чакае меню па рэцэптах сталовай 
№ 7: селядзец пад футрам, сала-
та «Аліўе», закуска «Партыйная», 
катлеты па-кіеўску, «Бычкі ў тама-
це», ліманад «Бураціна» і іншыя 
стравы, а каму пашанцавала - ікра, 
фінскі сервелата ; заліўная рыба. 
Паспрабуеце Навагодні торт ад 
«ГлаўКандыцерТрэста».

У першы дзень 2013 года госці 
акунуцца ў атмасферу працоўных 
подзвігаў і ўсеагульнага дэфіцыту, 
песень Пахмутавай і анекдотаў 
пра правадыроў, паўдзельнічаеце 
у віктарынах і конкурсах, атры-
маюць падарункі. Настальгія 

і шчырыя ўсмешкі радасці ад 
дакранання да прыгожага да-
лёка-забяспечаны! Так гаран-
туюць арганізатары. А асабліва 
вылучыўшыяся пры святкаванні 
Новага года будуць прыняты ў 
піянеры.

Кошт гэта навагодняга тура 
з наведваннем Віцебска, музея 
Рэпіна ў Здраўнёва, правядзен-
нем спартландыі ў трэці дзень і г.д. 
будзе каштаваць 9550 расійскіх 
рублёў у 2-3-х мясцовых нумарах 
з тэлевізарам, або 9050 у нумары 
без тэлевізара. Дадаткова трэба 
даплачваць 300 рас. рублёў ку-
рортнага збору, за рускую лазню 
на тры гадзіны для 15 асоб – тыся-
чу расійскіх, а таксама трэ плаціць 
за мангал, більярд.

Таксама турфірм прапануюць 

сустрэць Новы год у Віцебску, 
а першага студзеня наведаць 
Гарадок. У праграме наведван-
ня -- краязнаўчы музей горада 
з найцікавымі заламі этнаграфіі 
і прыроды гэтага краю. Так-
сама адбудуцца знаёмства з 
традыцыйнымі рамёствамі (Дом 
рамёстваў і фальклору), пакажуць 
як адраджаюцца, захоўваюцца і 
развіваюцца старадаўнія промыс-
лы. Турысты стануць ўдзельнікамі 
святочнай фальклорнай пра-
грамы, паспытаюць мясцовыя 
дэлікатэсы, набудуць аўтарскія 
сувеніры майстроў.

Як спраўдзяцца планы 
тураператараў пакажа час. Але 
ўжо надыйшоў час задумацца аб 
сустрэчы Новага года.

Т. Гаражанка.

І прымуць у піянеры...

КОШТЫ НА ГАРОДНІНУ, 
САДАВІНУ, МЯСА Ў ГАРАДКУ

Да раней падаваемай інфармацыі 
аб коштах асноўных прадуктаў 
харчавання прапануем вашай ува-
зе кошты на гародніну, прадукты 
птушкагадоўлі, а таксама на свініну 
ў розных крамах Гарадка. Жыхары 
Гарадка мелі магчымасць набыць 
гародніну танней, чым у крамах пад 
час восеньскіх кірмашоў, калі буль-
ба з Талачына каштавала па 1000 
рублей за кг, цыбуля па 3200 ад Га-
радоцкага прафесійнатэхнічнага ко-
леджа, капуста была па 900 рублёў 
ад фермерскай гаспадаркі “Крыніца” 
з Шумілінскага раёна. Наогул кошты 
на бульбу, буракі, моркву, капусту 
зараз у крамах райспажыўсаюза 
г. Гарадка ніжэй, чым ў гандлёвых 
кропках Віцебска, Полацка, Оршы ці 
Глыбокага. Але гэта не скажаш пра 
часнок, кошты на які на рынку па-
чынаюцца ад 20000 руб. і даходзяць 
да 33070 у крамах райспажыўсаюза. 
У сувязі з неўраджайным годам на 
яблыкі, іх кошты ў крамах Гарадка 
пачынаюцца ад 7010 рублёў і толькі  
ва ўніверсаме на Гагарына, а самыя  
танныя яблыкі на Віцебшчыне маг-
чыма набыць на рынку ў Глыбокім, 
дзе іх кошт 3-5тысяч.

Восеньская садавіна – курага і 
гранат на гарадоцкім рынку  ужо 
мае кошт адпаведна 18200-23000 і 
23400, а на Полацкім рынку будзе на 

пяць тысяч меней.
 Прадукцыя Віцебскай бройлернай 

птушкафабрыкі прадстаўлена ў кра-
мах “Ганна” і “Ласунак” па прыблізна 
аднолькавых коштах з адрозненнем 
у 200-800 рублёў за кілаграма. Звяр-
тае ўвагу, што бройлернае кураня 
ўжо дасягнула кошту 25160 рублёў, 
што параўнальна з коштам свіной 
грудзінкі і лапаткі, якімі ў Гарадку 
гандлююць з Улішчыц і Пальмінкі.

Менавіта прадукцыя свінагадоўлі ў 
Гарадку мае самы нізкі кошт мусіць 
ва ўсёй Віцебшчыне, бо ялавічына 
на костках першага гатунку ў 
Віцебску каштуе на Смаленскім рын-
ку ад 38000 руб., а свініна ад 31000 
руб. на Полацкім рынку. Паказальны 
кошт на свіную рульку, якая хутка 
разбіраецца ў Гарадку, але ляжыць 
на Полацкім рынку за 21500 руб.

У параўнанні з вясеннімі коштамі 
па восені 2011 года яны павысіліся 
ў 2-3 разы. Але гэтага павышэння 
не адбылося з заробкамі гарадчан. 
Калі ў сакавіку сярэдні заробак па 
Віцебшчыне быў самым малым у 
краіне і раўняўся 1 млн. 371 тыс. 
рублей, то ў верасні сярэдні заро-
бак на Гарадоччыне дасягнуў толькі 
1млн. 247 тысяч руб. Вось так – за 
жабрацкія заробкі трэба жыць па 
шалёных коштах.

Т. Гаражанка.

Працягваем даваць інфармацыю пра кошты на розныя прадукты 
харчавання ў Гарадку, а таксама іх параўнанне з коштамі ў розных кра-
мах Віцебшчыны.

НАША ЖЫЦЦЁ

Праявіць салідарнасць 
Леанід Гаравы, актывіст 

Руху “За свабоду!” працягвае 
акцыю салідарнасці з 
палітычнымі вязнямі. 
Нядаўна спадар Гаравы 
атрымаў ліст ад Зьміцера 
Дашкевіча, зняволенага ў ПК 
№13 г. Глыбокае.

Падчас следства па 
падзеях 19 снежня Леанід 
Гаравы і дэмакратычныя 
актывісты Гарадка накіравалі 
больш дзесятка лістоў з 
паручальніцтвам за вызваленне 
кандыдатаў у Прэзідэнты 
Рэспублікі Беларусь, 
дэмакратычных актывістаў з пад 
варты пад час следчых дзеянняў. 
Але следчыя органы адмовілі, 
як гарадоцкім актывістам, так 
і неабыякавым грамадзянам 
Беларусі ў задавальненні 
хадайніцтваў аб вызваленні 
пераследуемых грамадзян 
з-пад варты.

Пасля завяршэння палітычна 
матываваных судоў над 
кандыдатамі і актывістамі 
спадар Гаравы накіроўваваў 
лісты падтрымкі найбольш 
церпячым ціск палітычным 
вязням Беларусі: Мікіце 
Ліхавіду і Зміцеру Дашкевічу. 
Але гэтыя палітычныя вязні не 
мелі магчымасці ліставацца з 
аднадумцамі і толькі асобныя 
лісты блізкім даходзілі на волю.

Ва ўмовах глыбокага 
эканамічнага крызісу і жорсткіх 
патрабаванняў міжнародных 
арганізацый аб вызваленні 
палітычных вязняў рэжым 
вымушаны выпусціць на 
волю большасць палітычных 

вязняў, у тым ліку і кандыдата ў 
Прэзідэнты Дзмітрыя Уса.

Але за кратамі застаюцца 
кандыдаты ў Прэзідэнты 
Рэспублікі Беларусь Мікалай 
Статкевіч, Андрэй Саннікаў, 
дэмакратычныя лідары 
Павел Севярынец, Зьміцер 
Дашкевіч, а таксама асуджаныя 
з палітычнай жорсткасцю 
маладыя грамадзяне Беларусі, 
якія праходзілі па справе 
“анархістаў” і па справе нападу 
на аддзяленне КДБ у Бабруйску. 
За кратамі таксама знаходзіцца 
і ваўкавыскі прадпрымальнік 
Мікалай Аўтуховіч за сваю 
грамадскую дзейнасць 
супраць карупцыі. Усе яны 
прызнаны праваабарончымі 
арганізацыямі Беларусі 
палітычнымі вязнямі, супраць 
якіх прыняты палітычна 
матываваныя рашэнні. Да іх 
адносіцца і Алесь Бяляцкі, 
правабаронца, кіраўнік Цэнтра 
“Вясна”, які аказвае падтрымку 
рэпрэсаваным грамадзянам 
Беларусі.

На пачатку кастрычніка Леанід 
Гаравы накіраваў заказныя 
лісты найбольш пераследуемым 
вязням: Мікалаю Статкевічу, 
Андрэю Саннікаву, Зьміцеру 
Дашкевічу. Падцвярджэнне 
аб атрыманні лістоў прыйшло 
з Глыбоцкай і Бабруйскіх 
калоній, дзе ўтрымліваюцца 
Дашкевіч і Саннікаў, але не 
прыйшло са Шклоўскай калоніі, 
дзе знаходзіцца кандыдат у 
Прэзідэнты Мікалай Статкевіч.

22 кастрычніка актывіст Руху 
“За Свабоду!” атрымаў ліст ад 

Зьміцера Дашкевіча. У дасланым 
лісце палітычны вязень, лідар 
“Маладога фронту” напісаў аб 
тым, што не атрымліваў раней 
лісты ад сп. Гаравога, калі быў у 
Жодзіна і ў Горках, тым больш, 
што ў Горках у яго скралі сшытак, 
дзе ён запісваў усе лісты, якія 
пісаў на волю.

Патрыёт Беларусі Дашкевіч 
піша аб тым, што турма 
вучыць рыхтавацца да самага 
горшага і таму ён не песціць 
асаблівых ілюзій наконт свайго 
вызвалення і гатоў цягнуць свой 
крыж да канца. Напрыканцы 
ліста Зьміцер нагадвае 
хрысціянскае выслоўе: “Каня 
рыхтуюць на дзень бітвы, але 
перамога ад Бога”.

Леанід Гаравы накіраваў 
ліст да Зьміцера Дашкевіча, 
дзе заклікаў яго верыць у 
вызваленне, а таксама распавёў 
аб словах старшыні Нацбанка 
Надзеі Ермаковай, што МВФ 
патрабуе вызваліць палітычных 
вязняў, але яны “не жадаюць 
выходзіць з турмы”.

Таксама актывіст Руху “За 
Свабоду!” накіраваў скаргу да 
начальніка шклоўскай калоніі, 
дзе патрабуе высветліць 
абставіны парушэння нормаў 
ліставання заказнымі лістамі, 
а таксама перадаць кандыдату 
ў Прэзідэнты М. В. Статкевічу 
копію папярэдняга заказнога 
ліста. Дэмакратычны актывіст 
заклікае ўсіх неабыякавых 
грамадзян падтрымліваць 
палітычных вязняў лістамі за 
краты.

Л. Антонаў.

НАША САЛІДАРНАСЦЬ

СУСТРЭЦЬ НОВЫ ГОД!
Упершыню тураператары актыўна запрашаюць сустрэць Новы 2012 год на Гарадоччыне. Прапануюць сустрэць у стылі “настальжы” па Савецкаму Саюзу на турбазе “Лосвіда”.

«ГАНІ БЫКОЎ! ВЯРНЕЦЦА ДОЛЯ!» 

 Беларусь рухаецца ў кірунку дэ-
фолту. Міжнародныя валютныя рэ-
зервы гэтай краіны з насельніцтвам 
у 10 мільёнаў чалавек на зыходзе. 
Паводле афіцыйнай інфармацыі на 
1 кастрычніка яны склалі $ 2,2 млрд., 
суме роўнай аб‘ёму імпарту за адзін 
месяц. Але калі запасы настолькі 
малыя, заўсёды ўзнікае пытанне, ці 
магчыма іх сапраўды выкарыстаць. 
Аляксандр Лукашэнка перажывае 
свой самы сур‘ёзны крызіс за 17 
гадоў знаходжання ва ўладзе. І гэты 
крызіс можа стаць апошнім. Памылкі 
ў эканамічнай палітыцы зроблены ім 
мінулай восенню і выклікалі гэты не-
бяспечны фінансавы крызіс.

Беларусь з‘яўляецца апошняй 
савецкай эканомікай у Еўропе. 
Дзяржаўныя прадпрыемствы 
па-ранейшаму вырабляюць 70 
працэнтаў валавога ўнутранага пра-
дукту, а дзяржава рэгулюе вытвор-
часць і асноўнае цэнаўтварэнне. Буд-
зе толькі невялікім перабольшаннем 
сказаць, што Беларусь жыве за кошт 
перапрацоўкі субсідыруюцца Расеяй 
нафты і газу на Захад, экспартуючы 
лепшыя савецкія ўзоры вытворчасці 
ў правінцыі Расіі. Гэтая мадэль пра-
цавала на здзіўленне доўга, але 
Крэмль не мае асаблівай любові да 
Лукашэнкі, і асноўнай прычынай 
крызісу з‘яўляецца тое, што Расея ў 
гэтым годзе скараціла свае энерге-
тычныя субсідыі з 15 працэнтаў ВУП 
Беларусі да 7 адсоткаў. У той час як у 
жыхары расійскай правінцыі запыты 
сталі занадта высокімі для таго, каб 
набываць якую б то ні было савец-
кую прадукцыю.

Вырашальнай памылкай 
Лукашэнкі стала рашэнне падняць 
заработную плату ў дзяржаўным 
сектары на 50 працэнтаў у лістападзе 
мінулага года, да прызначаных на 
19 снежня прэзідэнцкіх выбараў. Як 
следства, у мінулым годзе сярэдняя 
рэальная заработная плата ў краіне 
вырасла на 25 адсоткаў, і дасягнула 
$ 500 у месяц, сумы, якую кіраўнік 
паабяцаў падтрымліваць праз за-
вышаны абменны курс у адносінах 
да даляра ЗША. Завышаны курс бе-
ларускага рубля выклікаў зияющий 
дэфіцыт бягучага рахунку роўны 
15,5 адсотка ВУП, або $ 8,5 млрд. у 
2010 годзе.

Нягледзячы на гэта, вынікі 
прэзідэнцкіх выбараў для 
Лукашэнкі былі настолькі дрэннымі, 
што афіцыйныя справаздачы 
назіральнікаў наводзяць на думку, 
што ён іх скраў, выкарыстоўваючы 
гвалт і прысудзіўшы большасць 

сваіх канкурэнтаў да шматгадовых 
турэмных тэрмінаў. Злучаныя Штаты 
і Еўрапейскі Саюз адказалі ва ўнісон 
санкцыямі супраць некаторых 
службовых асоб і прадпрыемстваў і 
запатрабавалі неадкладнага вызва-
лення 40 палітычных зняволеных, 
але многія да гэтага часу знаходзяц-
ца ў турме.

Замест таго, каб правесці неаб-
ходныя рэформы, калі ў яго яшчэ 
быў час, Лукашэнка паспрабаваў 
сабраць грошай там, дзе ён можа. 
Міжнародныя валютныя рэзервы 
ў гэтым годзе вагаліся паміж $ 3 
млрд і $ 4 млрд, у той час як краіна 
мае патрэбу больш чым 6 мільярдах 
даляраў толькі ў гэтым годзе. Няглед-
зячы на некаторыя расплывістыя 
заявы ад Еўрапейскага саюза і 
МВФ, аб заходнім фінансаванні не 
можа быць і гаворкі. Тое ж самае 
адносіцца і да рынку. Да вясны 2011 
года фінансавы крызіс у Беларусь 
выйшаў з-пад кантролю, узмацніўшы 
пратэстныя настроі.

Адна з праблем Лукашэнка скла-
даецца ў тым, што ў яго няма сяброў. 
Варта прызнаць, што Кітай падаў 
крэдыт у $ 1 млрд юаняў, а Іран - у 
400 мільёнаў даляраў, але гэтага не-
дастаткова. Хоць Крэмль моцна не 
любіць Лукашэнку, ён зацікаўлены 
ў палітычнай стабільнасці на сваіх 
задворках. Расея патрабуе правяд-
зення прыкладна такіх жа рэформаў 
як і МВФ: плаванне абменнага кур-
су, лібералізацыі цэн, больш жор-
сткай грашова-крэдытнай палітыкі 
і, асабліва, істотнай прыватызацыі, 
якая пойдзе на карысць перш за 
ўсё расійскім прадпрыемствам. У 
Лукашэнкі няма іншага выйсця, акра-
мя як прыняць умовы расійскага 
боку. Урад Расеі неахвотна вылучае 
па 1 млрд. у год на працягу трох 
гадоў з Еўразійскай антыкрызіснага 
фонду, які ў асноўным, фінансуецца 
Расеяй, у абмен на дэвальвацыю і 
прыватызацыю прадпрыемстваў на 
агульную суму $ 7,5 млрд. на пра-
цягу трох гадоў. Але гэтых сум да-
статкова каб пакрыць толькі палову 
патрэбнасці Беларусі ў фінансаванні.

Таму 24 мая Беларусь дэвальвава-
ла валюту на 56 адсоткаў, але Лука-
шэнка не дазволіў валюце плаваць. У 
выніку краіна апынулася ў горшым з 
усіх магчымых сітуацый, як і Савецкі 
Саюз у 1991 годзе, калі ў дэфіцыце 
можа апынуцца любы тавар. Бела-
русы абнаявілі свае зберажэнні, каб 
купіць любыя даступныя тавары ці 
валюту. Свабодныя цэны растуць 
уверх, у той час як у дэфіцыце апы-

няюцца тавары з рэгуляванымі 
коштамі, якія беларусы купляюць 
і вывозяць на продаж у суседнія 
краіны.

Лукашэнка выказаў над-
зею, што МВФ зноў возьме яго 
на парукі. У студзені 2009 года, 
МВФ ужо паспрабаваў дапамаг-
чы, заключыўшы пагадненне аб 
выдзяленні крэдыту ў $ 3,6 млрд., 
які скончыўся ў сакавіку 2010 года, 
але Беларусь так і не правяла абя-
цаных рынкавых рэформаў. Зараз 
прэзідэнт папрасіў у МВФ ужо не $ 
3,5, а $ 8 млрд, але місія МВФ адмовіла 
з нечакана жорсткай фармулёўкай, 
што перш чым весці якія-небудзь 
перамовы аб фінансаванні «улады 
павінны будуць прадэманстраваць 
выразныя абавязацельствы, у тым 
ліку і на самым высокім узроўні, 
у пытанні стабілізацыі эканомікі 
і правядзення рэформы, і адлю-
струе гэтыя абавязацельствы ў сваіх 
канкрэтных дзеяннях ». Але МВФ 
павінен быў адмовіць і з-за заходніх 
санкцый, і з-за кепскага паслужнога 
спісу Лукашэнкі.

Апошняй надзеяй на выжыван-
не ў Лукашэнкі застаецца продаж 
«фамільнага срэбра», некалькіх 
каштоўных буйных дзяржаўных 
карпарацый: калійнай кампаніі 
Беларуськалій, кампаніі Белтран-
сгаз, мабільнай тэлефоннай кампаніі 
МТС Беларусь, МАЗа, і Мазырскага 
НПЗ. Расія і кітайскія кампаніі былі 
гатовыя набыць іх, але гэтыя здзелкі 
стануць не больш чым распродажам 
пасля пажару, калі кампаніі сыдуць 
за бясцэнак і толькі падоўжаць па-
куты беларусаў. У разгар нястрым-
нага фінансавага крызісу ўсё здзелкі 
па куплі буйных прадпрыемстваў 
як правіла прытарможваюць або 
зусім спыняюцца. Больш таго, Злу-
чаныя Штаты і Еўрапейскі Саюз ужо 
ўвялі санкцыі супраць некаторых 
кампаній, і Злучаныя Штаты могуць 
лёгка блакаваць гэтыя продажы праз 
эмбарга, што і запатрабавалі шэсць 
відных амерыканскіх сенатараў.

Да сённяшняга дня Лукашэнка 
быў вядомы як непрадказальны, але 
вельмі падкаваны ў палітыцы так-
тык, але яго эканамічная безгаспа-
дарчасць у рэшце рэшт давяла гэту 
эканоміку савецкага толку да жалас-
нага стану. У цяперашні час, дэфолт 
Беларусі з‘яўляецца непазбежным, 
і можа быць справакаваны любым 
наступным значным пагашэннем 
запазычанасці.

Пераклад з ангельскай - сайт 
charter97.org 

КІРАЎНІК БЕЛАРУСІ АЛЯКСАНДАР ЛУКАШЭНКА СУСТРЭЎСЯ ЗЬ СЯБРАМІ САЮЗУ ПІСЬМЕНЬНІКАЎ БЕЛАРУСІ, ЯКІ ЎЗНАЧАЛЬВАЕ МІКАЛАЙ ЧАРГІНЕЦ. ЯК 
АЦЭНЬВАЮЦЬ ТЭМЫ І ВЫНІКІ СУСТРЭЧЫ ПРАДСТАЎНІКІ НЕЗАЛЕЖНАГА САЮЗУ БЕЛАРУСКІХ ПІСЬМЕНЬНІКАЎ?

НЯКЛЯЕЎ ПРА ЛУКАШЭНКУ 

КРЭДЫТУ БЕЛАРУСЬ 
ПАКУЛЬ НЕ АТРЫМАЕ

ДЭФОЛТ БЕЛАРУСІ НЕПАЗБЕЖНЫ

Падчас сустрэчы Аляксан-
дар Лукашэнка заклікаў 
сяброў праўладнага 

пісьменьніцкага саюзу «сьмела па-
дымаць у сваіх кнігах сацыяльныя, 
сьветапоглядныя і маральныя пра-
блемы сучаснасьці. Але не апускац-
ца да вульгарнасьці, ачарненьня і 
пошласьці». І патлумачыў, што СПБ 
і быў створаны таму, што «Адда-
ваць культуру на ганьбаваньне 
адшчапенцам было нельга». Што 
«Саюз беларускiх пiсьменьнiкаў», 
у які ўваходзяць такія вядомыя 
беларускія паэты і празаікі, як Ры-
гор Барадулін, Генадзь Бураўкін, 
Уладзімер Арлоў і многія іншыя, — 

гэты саюз «заграз у нацыяналізьме 
і палітычных інтрыгах», а самі так 
званыя «сьвядомыя пiсьменьнiкi» 
«разьмянялі талент на замежныя 
гранты, у сваіх опусах паліваюць 
брудам нашу краіну, абражаюць 
уласны народ і падбухторваюць 
моладзь да бессэнсоўных бунтаў». 

Тэмы і зьмест размовы 
кіраўніка краіны і праўладнага 
пісьменьніцкага саюзу камэн-
туе палітык і паэт, сябра Саюзу 
беларускіх пісьменьнікаў Уладзімер 
Някляеў:  «Той, хто лічыць сябе 
прэзыдэнтам, сустрэўся з тымі, хто 
лічыць сябе пісьменьнікамі. Насам-
рэч ні ў першым, ні ў другім выпад-

ку гэта не адпавядае рэчаіснасьці. 
І рэальныя праблемы на гэткай су-
стрэчы абмяркоўвацца не маглі. Рэ-
альныя праблемы — гэта, найперш, 
стан беларускай мовы і наўпрост з 
гэтым зьвязаная праблема — са-
мой літаратуры.

Я напісаў кшталту ліста да 
вось гэтага праўладнага Саюзу 
пісьменьнікаў Беларусі, які забраў 
гістарычную назву найстарэйшай 
пісьменьніцкай арганізацыі, каб 
яны ўзважылі тое, што насамрэч 
адбываецца ў краіне. Яны дэкля-
руюць нейкія рэчы патрыятычна-
га кшталту, грамадзянскага палу, 
а насамрэч ёсьць тое, што ёсьць 

— катастрафічны стан беларускай 
мовы. І пры ўсім тым, што яны дэ-
кляруюць, іх не чытаюць не таму, 
што яны мала друкуюць кніг, а таму, 
што іх няма каму чытаць. Што сёнь-
ня нельга набраць нават адной 
беларускамоўнай першай клясы, 
як тое было ў Горадні. Вось дзе пра-
блема.

З гэтай праблемы і пачала-
ся гаворка ў тыя „ліхія 90-я“, пра 
якія згадвае Лукашэнка, і чаму 
мы не паразумеліся. Ён тады 
запрашаў Раду Саюзу беларускіх 
пісьменьнікаў, каб мы пайшлі да 
яго ў ідэалягічную абслугу, каб мы 
абслугоўвалі ідэалягічны праект 

„адзіная дзяржава Беларусь-Ра-
сея“. Гэтага не магло быць, і праз 
гэта ўзьнік канфлікт, праз гэта Лу-
кашэнка і стварыў „правільны“ 
пісьменьніцкі саюз. Саюз, які ў сёнь-
няшняй сытуацыі — катастрафічнай 
для беларускай нацыі — прымае 
дакумэнт, што ўхваляе „мудрую“ 
палітыку гэтага чалавека, які назы-
вае сябе беларускім прэзыдэнтам. 
І які адначасна заяўляе, што на бе-
ларускай мове нельга напісаць не-
шта значнае, вартае і вялікае. Дык 
пра што можна размаўляць з такім 
чалавекам? Вось там ніякай гаворкі 
і не было». 

Галіна Абакунчык.

НАША ЎЛАДА

СВЕТ ПРА БЕЛАРУСЬ
ВАЛЮТНЫ КРЫЗІС

Беларускія ўлады 
павінны пацвердзіць 
і прадэманстраваць 

прыхільнасць эканамічным 
рэформам для атрымання крэ-
дыту Міжнароднага валютнага 
фонду, акрамя таго, ім неабход-
на звярнуць увагу на высокую 
інфляцыю, заявіў кіраўнік місіі 
МВФ у Беларусі Крыс Джарвіс 
на прэс-канферэнцыі ў Мінску.

«Перш чым можна будзе 
прыступіць да перамоваў аб 
новай праграме, спатрэбіцца 
пацвердзіць намер рэформаў, 
а таксама пацвердзіць гэтыя 
намеры сваімі дзеяннямі», - 
сказаў Джарвіс. Ён удакладніў, 
што ў ходзе работы місіі пы-
танне крэдытавання Беларусі 
абмяркоўвалася з кіраўніцтвам 
рэспублікі. Па яго словах, 
МВФ настойліва рэкамендуе 
Беларусі панізіць інфляцыю. 
«Прысутнічае настойлівая не-
абходнасць панізіць інфляцыю, 
якая зніжае жыццёвы ўзровень 
і вядзе да росту інфляцыйных 
чаканняў», - сказаў Джарвіс.

Як заявіў на мінулым тыдні 
прэм‘ер-міністр Беларусі 
Міхаіл Мясніковіч на сустрэчы 
з Джарвісам, урад спадзяецца 
атрымаць ад Міжнароднага ва-
лютнага фонду крэдыт у памеры 
ад 3 да 7 мільярдаў даляраў.

Па дадзеных прэс-службы, 
эксперты МВФ станоўча 
ацанілі крокі ўрада і Нацбанка 
Беларусі па выхаду на адзіны 
раўнаважны курс беларускага 
рубля.

Існуючая дэвальвацыя 
дазволіла скараціць дэфіцыт 
рахунку бягучых аперацый, ад-
нак дадзенае дасягненне можа 
быць згублена пад уздзеяннем 
высокай інфляцыі, калі яна за-
хаваецца. Для дасягнення знеш-
няй ўстойлівасці і ўнутранай 
стабільнасці важна, каб урад 
і Нацбанк Беларусі распачалі 
ў цяперашні час дзеяння па 
скарачэнні інфляцыі.

Як адзначыў Крыс 
Джарвіс, палітыка ўладаў па 
стрымліванні крызісу арыен-
тавана ў правільным кірунку. 
Пасля адкрыцця другой сесіі на 
валютным рынку ў верасні быў 
палегчаны доступ да замежнай 
валюце.

«Аднак неабходна неадклад-

на рэалізаваць шэраг сур‘ёзных 
дадатковых крокаў, - заявіў 
Джарвіс. - Мы рэкамендуем 
ураду да канца 2012 года пра-
цягваць прымаць усе магчы-
мыя меры для стрымлівання 
расходаў і» замарожвання «крэ-
дытавання ў рамках дзяржпра-
грам, якое прывяло да празмер-
нага росту крэдыту і інфляцыі. 
Нацыянальнаму банку варта 
далей і хутчэй павышаць пра-
цэнтныя стаўкі да узроўняў, 
якія перавышаюць далей-
шы ўзровень інфляцыі, каб 
насельніцтва было ўпэўнена 
ў тым, што іх зберажэнні пры-
нясуць станоўчыя даходы. 
Стрымліванне росту зарплаты 
таксама мае крытычнае зна-
чэнне. У цяперашні час шырока 
прызнаецца, што павышэнне 
заработнай платы ў лістападзе 
2010 спрыяла ўзнікненню 
крызісу ў сакавіку 2011 года. У 
сувязі з гэтым мы рэкамендуем 
ўстрымацца ад далейшага павы-
шэння тарыфнай стаўкі першага 
разраду работнікаў бюджэтнай 
сферы і дзяржпрадпрыемстваў 
«.

Пры гэтым Крыс Джарвіс 
падкрэсліў, што Беларусі для 
актыўнага і доўгатэрміновага 
эканамічнага росту патрэбныя 
глыбокія структурныя рэфор-
мы.

Гаворачы аб магчымым 
прадастаўленні Беларусі крэ-
дыту МВФ, Крыс Джарвіс 
паведаміў, што ў ходзе ра-
боты цяперашняй місіі сума 
крэдыту не абмяркоўвалася. 
Агучаныя раней сумы (ад 3 
да 7 мільярдаў даляраў) - гэта 
ацэнка беларускіх патрэбаў 
урадам краіны. Вызначэнне ж 
канкрэтнай сумы новай прагра-
мы крэдытнага супрацоўніцтва 
МВФ і Беларусі можа адбыцца 
«ў рамках наступнай місіі, калі 
яна адбудзецца», заявіў Крыс 
Джарвіс. Зараз жа МВФ, па сло-
вах Джарвіса, чакае ад бела-
рускага ўрада і Нацбанка кан-
крэтных дзеянняў, накіраваных 
на ўзмацненне жорсткасці 
эканамічнай палітыкі ў Беларусі 
ў 2011 годзе, а таксама планаў 
эканамічнага развіцця ў 2012 
годзе, якія будуць падтрыманы 
прэзідэнтам.

Сяргей Лунін.

МІСІЯ МІЖНАРОДНАГА ВАЛЮТНАГА ФОНДУ, ЯКІЯ 
СКОНЧЫЛІ ПРАЦУ Ў БЕЛАРУСІ, ПРАДСТАВІЛА СВАЕ ВЫ-
СНОВЫ АБ БЯГУЧАЙ ЭКАНАМІЧНАЙ СІТУАЦЫІ Ў КРАІНЕ. 

ЛУКАШЭНКА ПЕРАЖЫВАЕ СВОЙ САМЫ СУР‘ЁЗНЫ КРЫЗІС ЗА 17 ГАДОЎ ЗНАХОДЖАН-
НЯ ВА ЎЛАДЗЕ.

АБ ГЭТЫМ ПІША СТАРШЫ НАВУКОВЫ СУПРАЦОЎНІК ІНСТЫТУТА СУСВЕТНАЙ 
ЭКАНОМІКІ АНДЭРС АСЛУНД.

Наклад: 290 асобнікаў. 
Выдаецца пры падтрымцы сяброў. 
Распаўсюджваецца бясплатна

Лідэр “Маладога Фронту” Зміцер Дашкевіч

РАБОЧЫЯ-КАМУНАЛЬНІКІ БАРЫСАВА ПРАВЯЛІ ДВУХДЗЁННЫ СТРАЙК. ЯНЫ 
АДМОВІЛІСЯ ВЫВОЗІЦЬ СЬМЕЦЬЦЕ СА 100-ТЫСЯЧНАГА ГОРАДУ, ПАТРАБУЮЧЫ 
ПАДВЫШЭНЬНЯ ЗАРОБКАЎ. СЁНЬНЯ АДМІНІСТРАЦЫЯ БАРЫСАЎСКАГА ЎНІТАРНАГА 
ПРАДПРЫЕМСТВА «ЖЫЛЬЛЁ» І ГАРАДЗКІЯ ЎЛАДЫ ПАЙШЛІ НАСУСТРАЧ ІХ 
ПАТРАБАВАНЬНЯМ.

БАРЫСАЎСКІЯ СТРАЙКОЎЦЫ 
ДАМАГЛІСЯ ПАДВЫШЭНЬНЯ ЗАРОБКУ 

Каля тысячы працаўнікоў Барысаўскага УП 
«Жыльлё» ў панядзелак і аўторак адмовіліся 
ад працы. У горадзе пачало зьбірацца ня-
вывезенае сьмецьце. Страйк рабочых 
спэцаўтагаспадаркі падтрымалі працаўнікі 
Зелянбуду і Гарсьвятла. Патрабаваньні 
працоўнага калектыву да адміністрацыі: узь-
няць заробак на 30 адсоткаў, штомесячна 
індэксаваць заработную плату.

Як сьведчылі страйкоўцы, заробак у іх не 
падвышаўся каля году, нягледзячы на высокую 
інфляцыю. Цяпер вадзіцелі сьмецьцявозаў 
атрымліваюць крыху больш за мільён рублёў.

«Мы зусім мала атрымліваем. Па 600 тысяч, 
задушылі нас зусім. Такі заробак у тых, хто 
мётламі падмятае… А калі што, дык пагроза: 
звольню, звольню».

Рабочыя заяўляюць, што заробак трэба пад-
вышаць нават не на 30 працэнтаў, а разы ў тры:

«У мяне мільён 200 тысяч, а калі бяз працы 
ў выходныя, то будзе 700 тысяч. А крэдыт у 
каго ёсьць, зараз жа даляр падняўся, працэн-
ты трэба выплачваць. 3–4 мільёны трэба, каб 
плацілі…»

«Лукашэнка сказаў, што заробак будзе 
500 даляраў, а пазьней будуць людзі па 700 
атрымліваць. А цяпер ніхто не атрымлівае ні 
700, ні 500».

У панядзелак і аўторак адміністрацыя прад-
прыемства спрабавала пераканаць рабочых 
вярнуцца да працы. Галоўным яе аргумэн-
там быў загад аб падвышэньні заробку на 20 
працэнтаў, падпісаны заднім чыслом. Пры 
гэтым пратэст рабочых адміністрацыя ня 
хоча прызнаваць страйкам, прафсаюз гэтую 
акцыю не падтрымаў. Гаворыць прадстаўнік 
адміністрацыі Мікалай Кацуба: «Гэта ня страйк, 

у працоўнай абстаноўцы вырашалася пытань-
не ўзьняцьця заробку. Вось і ўсё. Я, шчыра 
кажучы, проста стаміўся. Я сам атрымліваю 
1 мільён 447 тысяч. А людзі атрымліваюць ад 
900 тысяч да мільёна трыста. За што ўзьняць, у 
нас пакуль няма».

Рабочыя паверылі ўладам і прыступілі да 
працы. Гаворыць адзін з вадзіцеляў Казімір 
Зіноўевіч: «Сёньняшнім пакуль часткова за-
даволеныя, пакуль паабяцалі, што ўсё, відаць, 
будзе добра. А як будзе далей — ня ведаю. За-
рабляю я 1 мільён 200 тысяч, абяцалі дабавіць 
20 працэнтаў. У нас зь лістапада мінулага году 
заробак не падвышаўся. Ніякай індэксацыі не 
было. Наадварот, заробак паніжаецца».

Апазыцыйны актывіст з Барысава Міхаіл 
Васільеў быў сьведкам страйку і перамоваў 
рабочых з адміністрацыяй і гарадзкімі ўладамі:

«Людзі самаарганізаваліся і вырашылі да-
магацца выкананьня сваіх правоў. Не было ў 
іх ніякіх яўных завадатараў. Маса людзей не-
задаволеная, з гэтым цяжка змагацца. Вось 
яна і пераліваецца цераз край — незадаволе-
насьць людзей. Канечне, гэта толькі пачатак 
— народ падыходзіць да жабраацтва».

На размову з рабочымі прыйшлі чыноўнікі з 
гарвыканкаму і міліцыя. Апошняя затрымала 
барысаўскага журналіста Аляксандра Зянь-
кова, які здымаў падзеі на відэа, у пастарунку 
яму сьцерлі частку запісу. Прычыны затры-
маньня тлумачыць сам Аляксандар:

«Улады ня хочуць, каб іншыя пабачылі, што 
тут адбыўся страйк і людзям падвысілі заробкі, 
бо страйкі пойдуць па ўсёй краіне. Яны гэтага 
баяцца». 

Валер Каліноўскі.

БАРАЦЬБА ПРАЦОЎНЫХ НАША САЛІДАРНАСЦЬ

Алесь Бяляцкі 
знаходзіцца пад следствам:
220030, г.Мінск, вул. Валадарскага, 2 СІЗА-1
Крымінальная справа аб масавых беспа-

радках
АСУДЖАНЫЯ ЗА ПАДЗЕІ 19 СЬНЕЖНЯ
Адбываюць пакаранне: 
Андрэй Саннікаў 
213800, Магілёўская вобл., г. Бабруйск, вул. 

Сікорскага, 1 
Зміцер Бандарэнка 
213105 г.Магілёў, Слаўгарадская шаша, п /а 

Вейна
папраўчая калонія № 15 
Эдуард Лобаў 
225295 Брэсцкая вобл., г. Івацэвічы, «Воўчыя 

норы», а / с 20
папраўчая калонія № 22
Мікола Статкевіч 
213004 Магілёўская вобл., г. Шклоў
выпраўленчая калонія № 17
Зміцер Дашкевіч
211791, Віцебская вобл., г.Глыбокае, вул. Са-

вецкая, 205
папраўчая калонія № 13
Павал Севярынец 
225143, Брэсцкая вобл., Пружанскі р-н, в. 

Куплін, ПУАТ-7

АСУДЖАНЫЯ ПА «СПРАВЕ АНАРХІСТАЎ»
Мікалай Дзядок 
213105 г. Магілёў, Слаўгарадская шаша, п/а 

Вейна
папраўчая калонія № 15
Аляксандр Францкевіч 
225295 Брэсцкая вобл., г. Івацэвічы, «Воўчыя 

норы», а / я 20
папраўчая калонія № 22
Ігар Аліневіч 
211440 Віцебская вобл., г. Наваполацк, вул. 

Тэхнічная, 8
папраўчая калонія № 10
АСУДЖАНЫЯ ЗА НАПАД НА БАБРУЙСКАЕ КДБ: 
Яўген Васьковіч 
213105 г. Магілёў, Слаўгарадская шаша, п/а 

Вейна
папраўчая калонія № 15
Пракапенка Арцём 
213004, Магілёўская вобл., г.Шклоў, ПК-17, 

атрад №15
Сырамолатаў Павал 
213030, г. Магілёў, Слаўгарадзкая шаша, 3 км, 

ПК №19
ТАКСАМА 
Аўтуховіч Мікалай 
225293, Брэсцкая вобласць, г. Івацэвічы-3, ПК-

5, атрад 13 

ПРАЯВІ 
САЛІДАРНАСЦЬ! 
НАПІШЫ ЛІСТ 
ПАДТРЫМКІ 
ПАЛІТЫЧНЫМ 
ВЯЗНЯМ

“РЭЖЫМ ЗАБАРАНЯЕ 
ПАЛІТВЯЗЬНЯМ 
ЭЛЕМЭНТАРНЫЯ РЭЧЫ” 

Як адзначаецца ў заяве арганізацыі, 
у дачыненьні да Андрэя Саньнікава і 
Зьмітра Дашкевіча ў вязьніцах ужываюц-
ца карныя захады, псыхалягічны ціск ды 
пагрозы гвалту. У гэтай сувязі Libereco 
заклікае беларускія ўлады тэрмінова 
гарантаваць фізычную бясьпеку і 
псыхічнае здароўе гэтым ды ўсім іншым 
зьняволеным.

Праваабаронцы таксама зьвяртаюць 
увагу на лёс прадпрымальніка Мікалая 
Аўтуховіча, які ў траўні 2010 году быў 
асуджаны на пяць гадоў з палітычных 
прычынаў, а таксама на лёс кіраўніка 
цэнтру «Вясна» Алеся Бяляцкага, яко-
му пагражае сем гадоў турмы, сытуа-
цыю вакол трох палітвязьняў — Ігара 
Аліневіча, Мікалая Дзядка, Аляксандра 
Францкевіча.

Да закліку Libereco неадкладна 
вызваліць беларускіх палітзьняволеных 
далучыліся таксама вядомыя нямецкія 
і швайцарскія парлямэнтары: Філіп 
Miсфэльдэр, Жан-Франсуа Штаерт, Бэр-
бель Кофлер, Франц Цёнэс, Ангеліка 
Граф. Раней гэтыя палітыкі падтрымалі 
ініцыяваную праваабаронцамі кампанію 
«Шэфства над палітвязьнямі», мэта якой 

— забясьпечыць кожнаму палітвязьню ў 
Беларусі і яго сям’і маральную ды матэ-
рыяльную падтрымку з боку эўрапейскіх 
палітыкаў.

У прыватнасьці, дэпутат Бундэста-
гу і апякун Зьмітра Дашкевіча Філіп 
Місфэльдэр, спасылаючыся на даклад-
ныя крыніцы, заявіў, што «сытуацыя, 
у якой апынуўся яго «падшэфны», — 
жахлівая».

Паводле словаў нямецкага палітыка, 
палітвязьню забараняюць элемэнтар-
ныя рэчы, якія абавязковыя для больш-
менш нармальнага ўтрыманьня ў тур-
ме. Гэта шпацыр на сьвежым паветры, 
перапіска, чытаньне прэсы, атрыманьне 
харчоў.

«Такі рэжым супярэчыць агульнапры-
нятым прынцыпам цывілізаваных на-
цый. Ён накіраваны на тое, каб толькі 
зламаць людзей і ў канчатковым рахун-
ку зьнішчыць фізычна і духоўна», заявіў 
Місфэльдэр. Палітык запатрабаваў ад 
беларускіх уладаў неадкладна вызваліць 
ягонага падапечнага і паведаміць, якім 
чынам ён змог бы скантактавацца з 
Дашкевічам. 

Радыё Свабода.

НЯМЕЦКА-ШВАЙЦАРСКАЯ НЯЎРАДАВАЯ ПРАВААБАРОНЧАЯ АРГАНІЗАЦЫЯ LI-
BERECO — PARTNERSHIP FOR HUMAN RIGHTS ЗЬ ВЯЛІКАЙ ЗАКЛАПОЧАНАСЬЦЮ 
СОЧЫЦЬ ЗА ЛЁСАМ БЕЛАРУСКІХ ПАЛІТВЯЗЬНЯЎ АНДРЭЯ САНЬНІКАВА, 
МІКОЛЫ СТАТКЕВІЧА, ЗЬМІТРА БАНДАРЭНКІ, ЗЬМІТРА ДАШКЕВІЧА, ЭДУАРДА 
ЛОБАВА, ПАЎЛА СЕВЯРЫНЦА.

НАША САЛІДАРНАСЦЬ

Пляма
Як пра нас магла забыцца
Міжнародная гурма?
Беларусі нашай быццам
І на глобусе няма.
Там, дзе мы, — нібыта гола, 
Ці пустыня акурат.
Ды затое ёсць Ангола,
І Бурундзі ёсць, і Чад.
Не шыкоўнае, вядома,
Але там жыццё ідзе.
Там улада пакрыёма
Нешта робіць для людзей.
Хай там кожны голы-босы,
А ў сухмень бывае мор,
Ды збіраюць там какосы
І бананы з даўніх пор.

Там вядзецца бізнес нейкі,
Экспарт-імпарт існуе.
Пэўна ж, маюць не «капейкі»
Там за «фінікі» свае.
І пакуль што хай Бурундзі
Тога рэйтынгу ў хвасце,
Ды ўсё лепей жыцьмуць 

людзі,
З часам рэйтынг падрасце.
І ўсё меней будзе скрухі
У Бурундзі што ні год,
Бо інвестары, як мухі,
Паляцяць туды на «мёд».
Дык чаму краіна наша
Ў канкурэнтнай барацьбе,
Мовіць так, каля парашы

Месца выбрала сабе?
І чаму к нам дабрадзеі
З-за кардону не прыйшлі?
Бо нямашка ў іх надзеі
На «драўляныя» рублі.
Сумняваецца інвестар:
Зарабіўшы тут мільён,
Гэтых «зайчыкаў» заместа
Мецьме пяць даляраў ён.
І пакуль ляцім мы ў яму,
Выжываючы ледзь-ледзь,
Там, дзе нам жывецца,
Пляму
Бізнес-глобус будзе мець.

Алесь Няўвесь.

ВЕРШАВАНЫ ФЕЛЬЕТОН

Сусветны эканамічны форум апублікаваў 
«Глабальны рэйтынг канкурэнтаздольнасці» на 
2011—2012 гады. У спісе 142 краіны, узначальвае 
яго Швейцарыя. Апошнія месцы занялі Чад, Гаіці, 
Бурундзі, Ангола. Беларусі ў гэтым спісе ўвогуле 
няма...


